
Huch’uykachisqa qhillqa  
Digest (Compendio) de Innocenti No. 11
“Promoción de los Derechos de la Niñez Indígena” nisqamanta
Riqsichikuynin

Foro Permanente sobre asuntos indígenas nisqapin riqsirikurqan imaynatan yanapakunman sasa kawsaypi tarikuq runamasinchiskunata, imaynatan amachasunman ñak’ariyninta, chhaynapin, Centro de Investigación Innocenti del UNICEF chayraq kamariyta tukurin  serie del Digest (Compendio) de Innocenti a la “Promoción de los Derechos de los Niñez Indígena” nisqata.
Kay Digest (Compendio) Innocenti nisqataqmi kamarikun Centro de Investigación Innocenti del UNICEFpi wawakunamanta, warmakunamanta huch’uylla, ch’uya, chiqaq, ratu tariy atiy qhillqasqapi yacharunanchispaq. Kay qhillqasqaqa derechos humanospa k’ancharisqan kashan, kaypin anchata huk yachayta t’aqwirikun, chhaynapitaqmi yuyaymanachikun huk suyukunapi kasqanmantapas hinallataq willarikun imaynatapunis rimanakuy ukhupi ñankuna hina kicharikun programakuna puririnanpaq. Kay Digest (Compendios) nisqakunaqa yanapakunku yuyaymanaypi abogacía llank’aypi, hinallataq Suyunchispi UNICEFPA políticas hinallataq  programación llank’ayninpipas.
Kay Digest (Compendio) Nro. 11 sobre los derechos de la niñez indígena nisqataqa paqarichikun UNICEFpa anchata llank’aspa puririsqanpi indígena wawakunaq derechon uqarisqanpi. Kay qhillqasqapin pallarikun llank’aypi, umiñakunapis kanman hinaraq, watan watanpi tukuy UNICEFPA llank’asqan suyukunapi qhapaq taririsqan yachaykunata. Kay Digest (Compendio) nisqapin ch’uyanchasqa kachan, imaynatan UNICEF indígena wawakunarayku llank’ayman quyukusqanta, imaynatapunin wawakunaq derechunkuna riqsichiyman quyukusqanmanta, imaynatapunin wawakunaq derechunkuna llank’aywan tukuy indígenas comunidadkunapi kawsaqkunata yanapakun hinapitaqmi kawsayninta saphinchakun, ruwayninta iñiyninta ima tahiyachikun.
Digest (Compendio) nisqa kamarikusqanmanta
Kay Digest (Compendio) nisqatan askha runakunaq yanapayninwan paqarichikun. Qallariyllanpiraqmi tukuy suyukunaq yachaqninkuta huñuyukuran: indígenas llaqtakunamanta, profesionalkuna hinallataq agencias internacionalespa representantenkuna. – huñunakuranku Centro de Investigación Innocenti nisqa Florencia llaqtapi. Kay huñunakuyqa kinsa p’unchaypi apayukuran. Kaypitaqmi rimanayukuspa chaninchakuran imaynan Digest (Compendio) kaynin, sayaynin ima kanan chayta. Huñunakuyman riq runakunaqa manan chayllapichu yanaparanku aswanpas yanapakusharankupunin paqariyninpi, qhawapayaspa, allichapayaspa. Hinallataqmi yanapakuranku huk yachayniyuq runakunapas, institucionkunapas yanapakurankun, hinallataqmi kay yanapakuyman yapayukuranku secretaría del Foro Permanente sobre los Asuntos Indígenas, Oficina del Alto Comisionado para los Derechos Humanos, Organización Internacional del Trabajo hinallataq Oficina Regional del UNICEF para América Latina y el Caribe nisqakuna.
Anchatan sulpaychayku indígenas wawakunaq tiqsimuyuntinpi qhawariyninta allillantaqmi munasqankuna yachariypas, kay Digest (Compendio) nisqaqa ancha allin sunquwanmi indígena warmi qhari wawakunaq rimariynintapas chaskin.
Kay Digest (Compendio) nisqaqa lluqsirinqa ONU huñuriq llaqtakunaq  askha siminkunapi   hinallataq América Latinaq wakin runakunaq siminkupi. Kay Digest (Compendio) nisqa paqarininqa manan kayllachu kanqa llank’ayqa, aswanpas kaywanmi qallariyukushan UNICEFpa ñawpaqman puririynin, tiqsimuyuntinpi tarikuq indígena wawakunaq derechunkuta uqarinanpaq, riqsirichinanpaq.

K´anchariynin

Kay Digest (Compendio) nisqa qhillqasqaqa sut’ichan indígena comunidadkunaq qhapaq kayninta. Sichus kay comunidadkuna mast’arikun allin qhawasqa k’itikunapi, mana sarunchasqa kawsaypi mana imapas puririyninpi ñak’arichinchu chayqa sumaqtan siminpas kawsayninpas sumaqtan pachan p’istuykun thak kawsaypi wawakunata wiñachispa. Ayllukunapas, machu payakunapas comunidadpa umalliqninkunapas ancha allintan yanapakunkuman indígena wawakunaq qispiriyninpi yachachinkumanmi kawsayninkumanta mast’ariyta kikin kayninkumanta yachanankuta, ruwayninkuta, hamut’ayninkutapas, llaqtanku, allpanku saphichayninkutapas, may pachamantaraq yachaykuna taqiriytapas, hinallataq runamasinkuwan kuska tahiyachisqa puririytapas.
Kay Digest (Compendio) qhillqasqaqa riqsichiwanchis tiqsimuyuntinpi puririypaqqa yanapawasunmi indígena llaqtakuna nispa, imaynapi, llaqtakunaq tupanakusqanpi qhapaqyaypi. Niwanchismi runakunaqa kayninta, derechunta tarin sichus uqarikun indígena llaqtakunaq sunqunpi paqarispa nispa. Sichus indígenas wawakunapaq llank’akushan chayqa kawsayninmantan paqarinan, hinaspapas kay kawsaymantan yachaytaqa urqurinan nispa niwanchis.
Kay Digest (Compendio) nisqa qhillqaqa aswanpas indígena wawakunaq kawsayninmantan rimarin, imaynan kay indígena wawakuna qhapaq suyukunapi, kikillantataq wakcha suyukunapipas sasa kawsaypi tarikunku chayta. Indígena wawakunaqa tiqsimuyuntinpi, tukuy runakunamanta aswan sarunchasqa kanku, manan derechunkutaqa qhawarikunchu, mana ancha qhali kawsayninta rikukunchu, yachaywasipi kayninpas, manataqmi munayninta chaskikunchu paykunaq kawsayninpaq llank’akunanpaq. Digest (Compendio) qhillqaqa  t’aqwirispa tarin, imaynakunatas astamun runakunaq derechunku qunqariy chayta; hinallataqmi rikurichiwanchis ima programakunan allin kanman, ima musuq ruwaykunan amachankuman, yanapankuman runakunaq derechon  sumaq kallpachayninpi, qispiriyninpi. Aswan allin paqariq llank’aykunaqa kashan sichus tukuy runapa yanapayninta maskhaqkuna, hinallataqmi kaypi tukuy runakunata kallpachanchis, manan pipas  qunqasqachu qhipakun, hinapiqa allin rikusqa tukuy runakunaq kawsayninpas qhipan hinapin manaña runakunaqa chiqninakuypiñachu kanku. Hinallataq riqsichikun imaynatan tiqsimuyuntinpa indígena runakunaq  kayninkuna tupan, rikusunmanchá riki: kay indígena llaqtakunaq qhali kayninta, qhali yuyaychakuyninta, allin qullqichakuyninta, allin kawsayninta, allin ñawpariyninta, sarunchasqa kawsaymanta karunchasqa kawsayninta, hinaspapis runa kayninpi allin hatariyninta. Tukuy rikusqanchiskunaqa culturanpi, iñisqapi, samisqanpi hapinasqan kashan, hinallataqmi pachaman, tukuy kayninkunamanpas.

Pirqakuynin, kayninpas

Digest (Compendio) qhillqasqaqa khaynapi t’aqarisqan kashan:

1. Qallarina: kaypin huchuykachisqa qhillqasqapi rimashan imaraykun allin indígena wawakunaq derechunku yachay hinallataq riqsichiypas.
2. Indígena wawakunaq derechunkumanta willakun: Kaypin kuti t’ikraspa willakushan mayqinchá chay aswan allin indígena wawakunaq derechunkuna llank’anapaq llank’anakunamanta hinallataq pisi rimayllapi riqsichikun imaynatan ONU kay indígena wawakunaq derechunku amachaypi, qhawariypi llank’ashan chayta. Anchata yuyaywanmi uqarishan Convención sobre los Derechos del Niño nisqata, hinallataq Convención de la OIT (No. 169) nisqakunapi imaynatan qhawarikushan Indígenas hinallataq Tribal llaqtakunata chay  Independiente nisqa suyukunapi, hinallataqmi chay Declaración de la Minuta de las Naciones Unidas sobre los Derechos de los Pueblos Indígenas nisqatapis. Kay t’aqapiqa riqsichikushallantaqmi sapanka runakunaq derechunchismanta hinallataq runakuna huñunakuspa kawsasqanchispa derechunchismantapas, kaymanta indígena llaqtakunaq huñunasqa kawsasqanku kayninta riqsichikunanpaq.

3. Tiqsimuyuntinpi indígena llaqtakunaq kayninmanta: Kaypin, sumaq siq’isqapi, imaynas indígena llaqtakuna tiqsimuyuntinpi rakirisqa mast’arikun chayta riqsichikamun. Kaypitaqmi yuyaychakunanchispas hina waharikuyta chayachikamun, mana ch’uya sut’in willarikuy indígena wawakunaqmanta tariy atiy kasqanmanta.  Chhaynapiqa manayá saruchasqa kaynin riqsiy atiychu kashan. Indígena wawakunaq derechun puririchinapaqqa, riqsirichinapaqqa chiqanchasqa, kunanpacha imayna, hayk’ayna kasqanmi ch’uya yachakunan.
4. Imaynapin indígena wawakunaq derechun qaqapan: Tiqsimuyuntinmanta kawsaykunamanta yachayta pallarispan kay t’aqapi rimarishan maykunapichá indígena wawakunaq derechun astawan qunqarikun chayta. Astawanqa qhawan: kawsayman derechuta, ñak’ariymanta lluqsiy derechuta hinallataq ñawpariyman puriy derechumantapas (chaytataqmi allpankuta, pachankuta anchata qhawarikuspa ruwakun); paqarisqanku registray derechuta, Sutiyuq, llaqtayuq kananku derechuta; qhali kawsaynin derechuta; yachaywasiman ayparinanku derechuta hinallataq amaña allquchasqa, k’irinchasqa, sinchi sasa llank’aykunapi kanankuta. Khaynapitaqmi riqsichikullantaq imaynatapunin kay armakunawan awqanakuykuna, hinallataq llaqta runakunaq  ch’aqwanakuynin indígena wawakunata ñak’arichisqantapas.
5. Indígena wawakunaq tahiyachiynin: Kaypiqa nin derechukunataqa manan kuchurisunmanchu ichaqa kay Digest (Compendio) nisqapiqa astawan uqarikushan kay indígena wawakunaq derechun puririyninpiqa q’imirishanmi kay tawa thatkiriykuna: aswan allin qhali kawsaynin, allin mikhuynin, hinallataq iskay simipi aswan allin yachachikuy, amachaynin yanapayninpas chiqanchakuynin, hinallataq kawsayninmanta nanarikuypas, kaypaqqa wawakunaq justician kamarikunan; hinallataq indígena wawakunapas rimariyninta uyarichikunanku kawsayninkupaq imapas ruwarikuypi. Kaytaqa rikurikushanmi huk yachaykunapi ña khaynata llank’asqankumanta, chaytataqmi allin ruwariykunata, programakunata rikuspa puririkushan.

6. Indígena wawakunapaq suyunchispi, tiqsimuyuntinpi llank’ariynin: Suyunchispi llank’aypaqqa kinsa llank’aytan rikurikushan: kamachiqninchiskunamantan yanapayta mañarikushan indígena wawakunaq puririynin  qhawarinapaq hinallataq imaynantan indígena wawakuna derechunkupi samarinku chayta, imaynatan leykuna allinpaq t’iqrarikun hinallataq  politikaq purisqanpi riqsichikusqankutapas yachachikunanpaq. Tiqsimuyuntinpi llank’anapaqtaqmi pisi rimayllapi riqsichishan huk organizaciones internacionalespa indígena llaqtakunawan llank’asqankuta.
7. Tukukuynin: huch’uy qhillqasqallapin aswan allin yachaykunamanta kay Digest (Compendio) nisqapi kasqanmanta rimarikun. Astawantaqmi rikuchikun mayqinchá aswan allin indígena wawakunaq allinninpaq wawatan watan apay atiy llank’aykunata, kaykunataqmi puririnan derechos humanospi saphinchasqa, llank’anakunaq tinkuyninta maskhaspa, hinallataq indígena wawakunata tiqsimuyuntinpi rikunan. Kay k’anchariyqa rawrarinqa kikin comunidadkunaq kawsayninwan hap’inasqa kayninpi. Huk rimariypitaqmi kaymanta nisunman, aswan allin qallarisqa llank’aykunaqa sapanka llaqtaq hatariyninta, kallpachakuynintan yanapan, siminku, kawsayninkutan kallpachan, hinallataq ñawpa kawsaykunata kawsarichin, qullanankunatapas allin ñawiwan rikuchin imaynan llank’ayninpas yanapakun comunidadkunapi tiyaq wawakunaq derechunku amachaypi, kallpachaypipas.
Aswan allin yachaykuna

Kay Digest (Compendio) nisqaqa tawa riqsichiypin indígena wawakunaq derechunku puririchiyta. Kay rikuchiykunaqa kashan chiqaq politikakunaq saphinchaqninkuna hina suyuntinpi indígena warmi irqikunapaq, qhari irqikunapaq, kikin llaqtanchiskunapaqpas. Khaynatan hatarikushan ch’ila llank’akunanaq tahiyachisqapi, tiqsimuyupi musuq paqariq  llank’akunapi, chhaynapi  Digest (Compendio)qa kaykunata maskhan:

· Allin yachachikuy indígena warmi qhari wawakunapaq kananta;
· Qhali kawsayta, allin mikhuyta aswanta rikukunanta, chiqanchakunanta; hinallataq
· Ima sut’inchaypipas rimariyninta, yuyachakuyninta uqarikunanta.
Allin yachachikuy kananmanta

· Indígena wawakunaman allin yachachikuy ayparinapaqqa kay iskay hatun sasanchakuyraqmi kashan: manan yanachana llank’anakuna kanchu –pisin yachachikuqkuna, yachachinakunapas, yachaywasikunapas mana wawakunaq yachanankupaq hinachu, karutaqmi wasimanta yachaywasiman chayanapaq- , mana kaqtintaqmi, mana allintachu yachachikun hinallataq manan paykunaq kawsayninku hinapaqchu. Khaynapiqa, aswan allintan rikukushan tayta mamakunaq qhawariynin, yachaykunaq kaynin, allin yachachikuynin, aswantataq rikukushan ima simipichá yachachikun chayta.

· Kaypa puririnanpaqqa iskay simipi, culturakunata tinkuchispa, wawakunaq kawsayninpi sunquyuq   yachachikuntan maskhana, hinallatataq anchatan comunidadtapas yanapanachina kay yachachikuypi.  Indígena llaqtakunaqa qhawarisqanwanmi chiqaqtapuni yachakunqa imakunatapunichá yachayta munanku, hinallataq imakunachá kaypaq yanapanqa paykunaq qhawariyninman hina.

· Iskay simipi yachachiywanqa warmi, qhari wawakunaqa ayllunkuq siminpi yachanku chhaynapiqa allinta hamut’anku, pisi pisimantataqmi suyuntinpi rimakuq simitapas yachashanku – Kaywanqa allintaña qhipamanqa runakayninta riqsichikunqaku suyunkuq puririyninpi. Khayna llank’aypiqa astawanmi wawakunaqa iskuylaman puririnku, chayqa askhañan matrikulachikunku, allintataq yachanku, hunt’ankutaq yachayninta.

· Indígena wawakunapaqqa manan ancha iskuyla ñawpariq yachachikuykuna kanchu. Mana ñawpariq yachayta chaskispankutaqmi mana tarpusqa allpapas kanman hinatan yachaywasiman rinku, sichus ñawpaq yachaykunata chaskinkuman chayqa aswan allintan chaskirunkuman primariapi educación bilingüeta.
· Kay llank’aykunataqmi allin chaskirisqa kanan comunidadkuna ukhupi. Chaypaqtaqmi kallpachakunan indígena kayninta, ¿imaynata? Indígena qhari, warmikuna yachaywasipi yanapakuyninta maskhaspa khaynapiqa yachichiqtapas yanapakunqaña. Huk qhariypitaqmi kashan sapa p’unchay kawsayninwan tupaqmi yachachiyqa kanan.

· Mana huk llaqtallapi tahiyaq indígena wawakunapaqtaqmi educativos derechunta hap’ispataqmi  paykunapaq hina yachaywasillataqmi kanan. Tahiyaq yachaywasikunaqa kanman puriq runakunaq piwanpas ayllunkuwan saqiy atinankupaq. Kay nómadas yachaywasikunaqa hukniray huk yachaywasikunamantaqa, kaypiqa nómada kawsayninkumanta, samayninkumanta iman yachachinku hinallataq samakupas nómada llaqtakunaq samayninman kawsayninman hina. Kuyuriq yachaywasikunataqmi yachachiq purin aylluq purisqanmanhina, paykunawan kuska yachaywasi hatarin, samarinpas.
· Kay musuq llank’aykuna qispirinanpataqmi educación indígena astawan kallpachakun huk marco legal apropiado kaqtin, suyunchispi umalliqninchiskunaq yanapakuqtin, qullqipas kay llak’aykunapaq kaqtin.  Indígena wawakunaq edukakunan maskhaq derechun puririchiyqa aswan hatun reformas educativas aparikunanpaq q´imiriqninmi kanman.
Qhali kawsayta, allin mikhuyta chiqanchakunan
· Aswan allin indígena wawakunaq qhali kawsaytaqa aypakun sichus culturakuna rimanakuspa llank’anqaku, chhayna  kawsaypiqa manan awqanakuy kanqachu “ñawpaq” hampiywan “musuq” hampiywanqa. Huk thatkiypiqa yanapakunman sichus indígenakunaq qhali kanankupaq ruwayninkuta rikuspa, chaymanhina yachakunman imakunantan kay qhali kawsaypi yanapakunku tukuy runakuna comunidad ukhupi, imakunatan chaypaq ruwanku (qharipas, warmipas) imatataqmi warmi unqukuq kaqtin, wachakuqti, ruwanku, imaynatataqmi wawachankuta uywanku.

· Indígena llaqtakunaq capacitakunan – kankuman parterukuna, hampiqkuna – paykunatapas saludpi llank’aqpas kanman hinata culturakuna sumaqta tinkunankupaq hinallataq kuskamantaña qhali aswan allinta kawsayman tanqarinqaku.

· Allin mikhuytaqa tarikun sichus indígena llaqtakuna allpayuq kanku, chaypitaq yanapakun ñawpa mikhuykunaq mirarinanta. Wakinpiqa, kamachikuqkunan imaymanata ruwanku kay ñawpaq tarpuykuna, kuhichaykuna qhawariyninpi, mana ñawpa mikhuykuna chinkapunankupaq, hinallataq mikhuy puririyninpi contaminación tatipunanpaq. Mikhuyta rakirikuqtinpas, imaynatan allin mikhuyta wawakunaman qukunapaq yachachikuyta chayachikuran aswan allin yachachikuykunata mast´arinapaq.

· Kay hampina wasikunaman aypariyqa manan sensibilidad cultural nisqallatachu qhawarinan, aswanpas rikukunan imaynatan kay hampina wasikuna, hampikunapis indígena runakunaq usqay chayanallanpi kanman chayta. Karupi kasqanta rikurispan ama pakanachu salud serviciopa achhurinantaqa. Imaynatan mallki wit’uqkuna, mina urquqkuna maykamapas Amazonaspi chayanku, chaychus mana servicios médicos utaq huk kawsaypi yanapakuq serviciokunapis mana chayankumanchu.
Indígena wawakunaq chiqaq yanapakunanta sut´inchana

· Indígena wawakunaq amaña k’irinchasqa, allquchasqa, sarunchasqa kananpaqmi phamillanta rikuspa allin kayninta yachachispa, munaqninkunawan tupachispa, comunidadpa allin kaynintapas uqarispa. Sichus huk indígena comunidad allin amachasqa kawsan chayqa (allpankupas kaqtin), mana chiqnisqachu, mana qatikachasqachu, allin qullqiyuq ima chhaynapiqa sumaqtan wawakunata kawsachinku allin qhawasqata, allin uywasqata.
· Wawapaqqa huk ñiqin derechunmi paqarillaqtin sutin registray. Kaypaqqa allinta yachana -imaymana runasimikunapitaq riqsichikunan imapaqmi kay registro de nacimiento allin chayta-, hinallataq allin riqsiy atiy wawa registrana wasikunaqa kanan, hinallataq indígena sutikunata ama waqllichispa churakunan. Paqarisqanku wawakuna registray allin kaspapas, indígena comunidadkunaq umalliqninkunata yanapakuqta hinan rikurinanku, manan paykunaq sutichinankuta chinkachispachu. Chhaynapin comunidadpi umalliqkunaqa anchata yanapakunman imaraykun allin wawakunaq paqarisqan qhipalla sutin riqsichiynin, chayta.
· Sichus comunidad ukhupi kawsayninku thunirapunman hinallataq indígena ukhupi yanapakuyninkupas chinkapunman chayqa aswan yanapaytaña chaskirinanku kanman. Kay sasanchakuykunataqa rikukushan urbana nisqa k’itikunapi manañan cultura tahiyanñachu. Ñawpa kawsaykuna comunidadpi kawsaykunaqa yanapakunkumanmi kikin munakuyninkupi, drogakunamanta, alkulmanta, wañuyman qukuy ayqirichiypi.

· Wawakunaq llank’ananpiqa hukpiqa rikukunan paykunapaqqa manan sasa llank’anakunatachu, ruway atiy llank’aykunallata watanman hina, qhawarisqanman hina, sichus mañakusqan tiqsimuyuntinpi allin rikukusqanman hina, wawaq wiñariyninta rikurispanku hinaman, Huqpitaqmi rikunallataq explotasqapi ruwanakunata hinallataq sinchi sasa ruwaykunapi. Askha indígena comunidadkunapiqa munanku atinanku llank’ay ruwanankuta, chaypiqa allin qhawasqa wawakuna kanku, hinallataq yanapapuytapas yachankuña. Ichaqa, chiqnisqa, sarunchasqa kaspa kallpanku suwachikuq llank’ayman haykuqtinku ima chhaynapitaq mana wawakunaq derechunta amachakushanmanchu, educacionman derechun, samayman derechun, pukllayman derechun, thak kayman derechunpas sarunchakun.

· Indigena wawakunaq huch’uychanmanta mana tupayunankupaq, kay explotación sexual mana kananpaqmi tiyasqanku comunidadpa qhawariyninta maskhana. Kaypaqmi comundad ukhupi organizakuspanku tarinanku paykuna ukhupi imaynatan kayta qhawakunantapas, hinallataq tayta mamakunata, indígena umalliqkunata, machu payakunata, kikin warmachakunatapas, maqt’a p’asñachakunatapas yacharichina imaynatan explotación sexualmanta ayqirinata.

· Sichus indígena wawakuna leywan hap’ichikunku chayqa, riqsichikunanmi CDN nisqapi estándares internacionales qhawarisqakuna, sut’inchakunanpaq. Kaykunapiqa qhawakun irqikunataqa wiñayninman hinan rikuna warma kayninpa mañakusqanman hina, wawakuna waliyninta rikuspa, runa ukhupi waqmanta allin kawsananta maskhana. Khaynapi tarikuq warmakunataqa Estado qhawanan, gratislla siminpi rimapayaqnin kananta sichus institucionkunaq, procesos judiciales nisqaq siminta warmacha  mana rimanchu chayqa.
· Justicia administraciónqa huk culturakunatapas khuyapayanan. Estaduqa, mayninpitaq regionales kamachikuqkunaqa, tukuy justiciapi llank’aqkunata, kankuman: oficiales judiciales, ley hunt’achiqkunapis  rikurinankun indígena culturakuna, formal culturakuna imaynatan justiciata kamarinku chaypi capacitakunankuta. Indígena justiciataqa kamarikun rimaypi, manan qhillqasqa leykunapichu, kaykunatataqmi apakun tupasqankupi – kanman hampinapaq huñurikusqankupi, yachachikunankupaq huñurikuykunapi – chaypi kamarisqa kaqtinkupas kasunan kama. Tupaqtinqa allin kaspaqa kaykunapas haykunman sistemas legales nacionales nisqaman.
Ima sut’inchaypipas indígena wawakunaq rimariyninta, yuyaychakuyninta uqarina.

· Ama manchakuspa rimariyqa hinallataq suyunchispi tukuypi rimarichikuy uyarichikuyqa allinmi indígena wawakunaq sarunchasqa, chiqnirisqa kayninmanta lluqsirinanpaq. Rimariyninta uyarichikuspaqa kikin munakuynintan kallpachakun, runakunaq derechunkunamanta yuyayta hap’ichikun hinallataq tukuypa runa hina rimariyninta sut’inchan.

· Aswan allinta indígena llaqtakuna wawakunapas willarikunankupaq, kikin siminkupi rimayta chaskirinku, kaypaqtaqmi indígena umalliqkuna kaypaq yanapakunkuman, paykunaq rimariyninkupin kikin culturanku aswanta chayan. Sichus willarikuypi sasanchakun chayqa registro de nacimiento churakunan, Paqarisqan ñawpaqta, qhipatapas allinta qhawana, irqikunata amachana warmallaraq, explotación sexualmanta, hinallataq VIH / SIDAmantapas.
· Irqikuna kallpachaq ñawpaq allin kawsaykunaqa wiñayninpi yanapan, chaypaqmi runakunaq derechunta comunidad ukhupi rikuspa hina tallerkunaqa qhawarin warmi qhari irqikunaq, wayna sipaskunaq participananmanta wawakunaq derechun rikukushaqtin,  comunidadpa umalliqninkunapas llank’ananmanta.
· Indígena irqikunaqa rimarispallan ratu imaymanamanta yacharichikunku. Runakunaq derechun yachachiypi, warmachakunaq derechun yachachiypipas allinmi irqikunaq yanapayninqa kanman.
· Medios de comunicación nisqakunaqa yanapakunkumanmi indígena llaqtakunaman willarikuykuna chayarichiypi. Manan sinchi qullqipaqchu, karumantaqmi chayan, radiowanqa allintan indígena llaqtakunaman chayarisunman, indígena comunidadpiqa rimarispalla yachachinakusqanku rayku.

· Yanapakullantaqmi warmi qhari irqikuna, wayna sipaskuna mediokunapi llank’arinankutapas chhaynapiqa kikin kayninkutan comunidad ukhupi kallpachakushan, chhaynapiqa munasqankuta, ñawpaqmanta kawsayninkuta indígena yachayninkutan wakin runakunaman riqsichishanku.  Pisillataraqmi medios radiales, televisivos hinallataq impresos nisqakunawan llank’arikun indígena llaqtakunaq comunidadkunaq  yuyay hap’inankupaq yachanankupaq imakunachá allin kayninkuna, mayqinkunachá ruwariyninkuna hinallataq chiqnisqa kayninkumanta, sarunchasqa kayninkumanta lluqsirinankupaq.

